
Shriman Nyayasudha Stotram

శ్రీమన్  న్యాయసుధాస్తోత్రమ్

యదు తాపసలభ్యమనన్తభవైస్దుతో   పరతత్త్వమిహైకపదాత్  ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥ ౧॥

విహితం క్రియతే  నను యస్య కృతే స చ భక్తిగుణో యదిహైకపదాత్  ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥౨॥

వనవాసముఖం యదవాప్తిఫలం తదనారతమత్ర హరిస్మరణమ్ ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥ ౩॥

నిగమైరవిభావ్యమిదం  వసు యత్ సుగమం పదమేకపదాదపి తత్ ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥ ౪॥

యదలభ్యమనేకభవైః  స్వగురోః సుపదం స్వపదం తదిహైకపదాత్  ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥ ౫॥

గురుపాదసరోజరతిం కురుతే హరిపాదవినమ్రసుధీః  స్వఫలమ్ ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥౬॥

ఉదయాదపగచ్ఛతి గూఢతమః ప్రతిపక్షకృతం  ఖలు యత్సుకృతేః ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥ ౭॥

దశమాన్త్యపతిః సదనం న కదాఽప్యథ ముఞ్చతి యత్స్వయమేవ రసాత్ ।
జయతీర్థకృతౌ  ప్రవణో  న పునర్భవభాగ్భవతీతి మతిర్హి మమ ॥౮॥

ఇతి శ్రీమాదనూరువిష్ణుతీర్థవిరచితం    శ్రీన్యాయసుధాస్తోత్రం   సమ్పూర్ణమ్  ।
॥ శ్రీకృష్ణార్పణమస్తు   ॥

